
Maladi babengaka Hamartome hypothalamique

Maladi babengaka Hamartome hypothalamique ezali nini?

Hamartome ya hypothalamus ezali tumeur oyo ezali kansere te oyo ekangami na glande
hypothalamus na boongo. Hypothalamus ezali moke na bonene. Kasi ezali kosala
bopusi likolo na misala mingi ya ntina ya nzoto oyo mizali na boyokani na bokoli, na
etamboli mpe na kosangisa nzoto.

Hamartome ya hypothalamus ezalaka mingi te. Yango ekomelaka mwana moko kati na
bana 200.000 mpe bilenge. Tumeur yango ezalaka ntango mwana abotami. Mbala mingi
bilembo yango emonanaka mbala moko te nsima ya kobotama. Tumeur yango ekolaka
ntango boongo oyo ezali malamu ezali kokola. Epanzanaka na bisika mosusu te.

Makambo oyo ebendaka bamartome ya hypothalamus

Ntina mpenza ya hamartome ya hypothalamus eyebani te. Baankete mosusu emonisi
ete ekoki kozala mpo na mbongwana oyo esalemi na selile GL13. Kaka 5% ya bato ya
maladi nde bato ya mabota na bango babelaka yango

Bilembo ya hamartome ya hypothalamus

Moto na moto azalaka na ndenge na ye ya kosala na hamartome ya hypothalamus.
Bilembo yango etalelaka bonene ya kansere mpe esika oyo yango ezali na
hypothalamus. Bato ya maladi bakoki kozala ha moko to koleka ya makambo oyo elandi:

o Kozala na ba crises mbala na mbala. Na ebandeli, yango ekoki kozala na
ntango mokuse (oyo emonanaka lokola koseka ya mbalakaka mpe ya makasi) to
na ntango mokuse (oyo emonanaka lokola kolela ya mbalakaka mpe ya makasi).
Kasi, nsima ya mikolo, maladi yango ekomaka ndenge na ndenge. Yango ekoki
kozala kozanga koningana to koningana ya makasi ya ndambo mpe ya monene.
Mbala mingi, ntango mwana azali kokola, mpasi yango ebakisamaka.

o Maladi ya makanisi (mikakatano na bokundoli, kobongisama ya makanisi).

e Akomaka nkandankanda mpe azalaka na mikakatano mosusu na mayoki
mpe na bizaleli.

o Bilembo ya ebandeli ya bolenge (na ebandeli ya bomwana, kasi ntango
nyonso liboso ya mbula 8 mpo na bana basi mpe mbula 9 mpo na bana mibali).
Soki mwana oyo azali na hamartome ya hypothalamus akomi elenge noki,
maladi ya maladi ya misisa mpe maladi mosusu ya boongo ekomaka mingi te.

Maladi oyo ebimaka na ntango moto azali na hamartome ya hypothalamus

Bato mosusu ya maladi oyo bazali na hamartome ya hypothalamus bazali na maladi
moko ya mabe oyo babengi syndrome ya "Pallister- Hall." Syndrome ya Pallister-Hall
esalaka ete binama mingi ya nzoto ekola malamu te. Na ndakisa, moto akoki kozala na
elongi ya malamu te, mongongo ya malamu te to misapi ya maboko to ya makolo mingi.
Mposo oyo ezali na katikati ya misapi mosusu ya maboko to ya makolo ekoki
kokangama. Bato ya maladi oyo bazali na maladi ya Pallister- Hall bakoki kozala na
mpasi te.


https://www.cincinnatichildrens.org/health/h/hypothalamic-hamartoma

Diagnostic ya hamartome ya hypotalamus

Ezali mpasi koyeba soki moto azali na hamartome ya hypothalamus. Ekoki kozala mpasi
mpo na komona kanser yango mpamba te ezalaka na kati mpenza ya boongo. Bakoki
kozala mike. Lisusu, na ebandeli, maladi yango ekoki komonana polele te. Mbala mingi,
bato balobaka ete ezali mpo na mpasi ya misopo (colique), maladi ya estoma to maladi
ya misopo ya makasi (syndrome du célon irritable).

Kosala elongo na minganga oyo bayebi malamu kosalisa maladi yango ezali na ntina
mingi. Soki monganga amoni maladi yango noki, ekoki kosalisa mpo maladi yango esila
noki. Soki bosali yango te, maladi ya mwana ekoki kokoma lisusu makasi. Bakoki
kobungisa makoki na bango ya kokanisa oyo ekoki kozongisama lisusu te.

Mpo na koyeba soki moto azali na hamartome ya hypothalamus, esengaka kosala ye
ekzame ya nzoto, kosala ye baeckzame ya boongo, mpe kosala ye baekzame ya bililingi.
Kosala ekzame ya resonanse magnétique (IRM) ezali lolenge ya malamu mpo na
minganga mpo na kondimisa ete ezali na hamartome ya hypothalamus.

Kosalisama ya hamartome ya hypothalamus

Ba convulsions esalaka malamu te na bankisi ya anti-convulsions. Mwango mosusu
mpo na kosalisa maladi yango ezali ya kosala lipaso mpo na kolongola kanser na eteni
ya boongo oyo esalaka ete moto akwea na maladi yango.

Pronostic ya hamartome ya hypothalamus

Bato mosusu ya maladi oyo bazali na hamartome ya hypothalamus bakoki kozala na
bilembo oyo bizali se kobakisama. Basusu bazali na mbeba moke mpenza.

Soki mwana azali na maladi ya mpema oyo euti na hamartome ya hypothalamus, maladi
na ye ekolaka ntango mikolo ezali koleka. Mpasi yango eumelaka mpe ekomaka
makasi. Bato mosusu mpe babelaka maladi yango. Bana mike bakoki kozala na
mikakatano na koloba, na kosimbana mpe na kotambola. Bana oyo bakomi mikolo
bakoki kokoma nkandankanda. Bakoki mpe kozala na mikakatano na kosangana na
bato mosusu mpe na kelasi.

Bato ya maladi oyo bakomaka bilenge noki kasi bazwaka maladi yango te bazalaka na

mikakatano te na ndenge ya kokola, na bizaleli na bango to na ndenge ya koyeba
makambo.

Botaleli ya suka sanza ya nsambo 2022 na Hansel Greiner, MD

